
[’ tayal ka wal m yungay %4 ]

baqun mamu swa mtalah qu gcyan na yungay pi, kyalay simu qutux snbil ke’
na binkesan sraral. ’'tayal sraral hiya mga, qnzyat balay mtzyuwaw ru mqumah ma,
nanu qu pmhyun nha mga, ngahi, sehuy, getun ru tmubux trakis uzi ma, masug kmluh
qu mlikuy hiya lmga, musa tmrgyax ma, t aring tzyu pitu kawas kneril lmga, si
gluw yaya ru yata mgbaq tminun ma. yasa qu gnxan na = Tayal sraral.

ana ga, minnaki qutux mlikuy ru qutux kneril, ini ptasi qu rqyas nha, baha
hmswa ga, qlangan iyal ru ini kint atu mtzyuwaw ma, nanu yasa ini swal mwah
matas rqyas nha qu = tayal ka ppatas ma. nanu saxa nha gani mga si giway lmosay
te tanux ru msina nniqun squ squliq. yaqih balay ktan nqu "Tayal qalang nha ma.

taqu wal mtzyuwaw gmayah qu kwara ' tayal na galang mga, si giway m abi sa
ngasal ma. nanu cipuqg balay qu gmayah nha ru ini inblagq mqumah ru ungat nanu qu
kinnluh nha ma.

kya qutux ryax, musa gmayah nha qu sazing hi qgani, tehuk gmayah lga, mnahu
qu mlikuy ru kneril hiya ga, musa kmihuy ngahi, aki nha statah. tmrang tmatah
ngahi gasa ga, zngyan nha pazih ru wal nha spglu ghutul mnahu qu pazih la.
mhugil qu ngahi lga, mtama’ sa rhzyal qu mlikuy ru aki’ maniq ngahi’ , si tbah
mstopaw qu mlikuy kasa mha, “ kilux wah! kilux wah! ” ktan ni kneril nya cyux
mtboyak mstopaw qu mlikuy nya, si nya ga cyux hmzyapas ru, musa mtama sa rhzyal
gasa, aw bag sa baliq na pazih qu cyux nha tman, tboyak mstopaw kmayl mha,

“ kilux wah! kilux wah! ” mha uzi qu kneril gasa. si usa mkaraw ghuniq ru

s’ agal nha qara ka glgan abaw, aki nha sbasaw kinkilux na gcyan nha, ana ga
genah mkilux ru wal si qrqul sa gcyan nha ru, m' ngungu la, hbkan bukil uzi qu
hi nha Ima.

babaw nya lga, m’ yungay qu sazing = Tayal gasa la, taqu mtalah qcyan na yungay
hiya ga, snuling nqu mkilux na pazih, ngungu nha hiya ga, minqrqul nha qara na
ghuniq. kmal qu bnkis ta sraral mha, ima qu mqilang ini gngzyat mgyanux ga, iyat

"Tayal balay ma, musa m’ yungay ru si kaki sa lhlahuy, maniq bway ghuniq ma.

[ Hongu Utux #’ & 2 4f ]

bnkis ta raral mha ni musa squ ' tuxan mga, siki krayas su squ hongu na utux
ma. Awga ini nbahiy mhmut hminas ki cyux mnaga squ puging hongu qu squliq ka
pspung. lha gasa ga nama smpung squ pinhkngyan su babaw cinbwanan ma.
nanu qu hongu na utux gasa ga, gwagiq iyal si kmwa tmring babaw kayal ru betunux
iyal memaw yan bhuniq msbhung. zik nqu hongu uzi wayal qutux gong wal pkska
krayas sa hongu utux, cyux ki’ an na bibing ru qulih ka gigway ggtenux ma.
Intzilan nqu hongu gasa ga, cyux ki'an na ngasal ka musa nama mita squ kinblegan
na squliq ru kingihan. squliq ka pspung gasa ga yaqu blaq na squliq ka wal
mhugil, ginyagan squ kwara utux nqu minhugil ma.
Kya qu mmusa sa ° tuxan ru si bgbaqiy sa mlikuy balay ru kneril balay mga, mutux
nha si phnasiy krayas squ hongu na ’ usa te ~ tuxan. Kya qu sinywagun nha hiyal |
ga, Imawn nha gmamas 1luh

sa tluling na gba ru tlaman nha gmwax, kya qu rzyun na iluh ru ini ps’ agal ga
squliq balay ma. Nanu yasa qu spgluw nha sa hongu na utux ru posun nha

squ = tuxan. Psbnahaw ta qul ke’ , kya qu ini rzyuy lga nanu yasa qu mrawiy na
squliq, qasa hiya ga pwahun nha syaw na tugiy. Taqu syaw na tuqiy gasa mga
gigway bbqgziy ru

qqrgup, kmturu nya uzi ungat spngan kinpzyux. Minxal su pwah kya lga, suqun su
gmarit na bgziy ru gpangan su na qrgup sa lukus. Iyat yasa ga katun su na
kmturu, mutux memaw paylhiq qu hi na squliq rngu nya kmat. kruma na squliq masuq
mtakuy squ kska tugiy ini nbah tehuk sa ’~ tuxan.

kya uzi qu ana ini swaliy pgluw squ hongu ga, si balay qihul mha “pglgiy sami
hongu na utux uzi” mha qu yagih na squliq. Nanu yasa qu si nha ghliy hmawak ru
tehuk squ kska na hongu lga sruruw nha lru wal mhutaw squ zik na hongu. ktan lga
cyux sl nga maniq na bibing ru qulis Ima.

—\‘\

nanu squ hngawan ryax sa wayal gani ga, rasun mu rangi maku musa ngasal ni
Yutas maku. tehuk sami ngasal ni yutas mu lga, kmal Yutas mu maha, hala ta
kmzyap kbawlung kya gong syaw 1llyung ha maha, Imnglung qu rangi
maku’ maha, musa’ hazi siki sayqrgun na myempaw maha qu inlungan niya ga, ru
musa’ mbazi myempaw ru ttara na kbolung, ktan qu Yutas mu hya ga si pkkya
sm’ ung abaw na saping, ru swasan niya qu abaw niya ru si nya thazi sa bgni’ na
abaw saping nanak, ru skbalay nya qzyulang tay llyuw na bqni abaw saping.
nanu musa sami gong lga, sami ki rangi mu mgluw, ga si kinbuci nanak Yutas mu
hya, blingan niya’ thay mami’ ru snuling ngahi te syaw na gsya hya, ga sami
hya ga blingan myan myempaw sami, ki’ a zmagal spung lga, nyuw mhtu balay kwara
kbawlung la, mawzyay sami ttara’ sami ga, haylaw mgyay qu kbolung gasa, bsyaq
hazi ga ini tayhuk mawpuw tnara myan sami, ktan Yutas hya ga, sobih qutux kluban
hiya" la.
sun niya nanu balay hiya maha sami ru halan myan mita ki rangi mu, sawn kasa
lga, si myan kta qu Yutas hya ga, si nya si tay ngungu na kbolung qu gzyulang na
saping, ru hrwan nya cikay qu kbolung lga, pot!
maha mgyay te suru qu kbolung gasa, baha ini si ththi’ mzyup sa gzyulang sa
saping lqu kbolung Ipi!
nanu yan nasa ru yan nqu cyux niya si qtqtuxi lmamu qu kbolung, talagay kin
blaq balay tunux na nbkis tayal sraral hya maha sami.

[ pinsbkan na Tayal 3|> T4 AL

cin’ringan psbka nqu mrhuw ta Tayal raral hiya mga, maki qutux qu krahu balay na btunux
ma, si ‘nxal mtska qu btunux Iru mhtuw kya qu sazing mlikuy ki qutux kneril, muah tmnga squ
babaw cinbwanan.

Tngan nha qu rhzyal cinbwanan gasa mga, rrsnat gigiway ru gghuniq nanak, gsinuw qu pzyang
mqgyanux kya ma. tuliq Iru Imnglung qutux qu mlikuy mha "pgisa ta nanu mgyanux sganiy, musa
saku mgilang squ babaw cinbwanan kuzing hiya, si saku usa kinhulan loziy" mha Iru wayal mzyuq
squ gsahuy pinsbkan na btunux la. aki grgan nqu sazing squliq mga, wal rima mzyup ru ini nha
shnga Ima.

bsyaq haziy mgyanux squ babaw cinbwanan qu rrusa squliq gasa mga, mkayal qu lha gasa mha
“ana ga swa smramat qu ginnxan ganiy, ph- Swa ta mbhuyaw qu itan ganiy ru blegaw ta Imnglung
ha” mha. Tuliq Iru msqun musa psbehuy squ ngaws na. rgyax, si ptbuciy gmaya ru teta kki'an mha
Imnglung. ki’a pira ryax qu ginnaya nha muziy psbehuy ga, ini psbah ana cikuy qu hi nha ma. Kmal
qu mlikuy mha “iyat yasa lga.

sita tlamiy kwara gsgasuq ru blbling nqu hiy ta, una ta’lwan qu musa sbhuyaw na squliq ta”.
nanu yasa qu bling na qcyan tlaman nha mga iyat yasa ma, bling na nguhuw s’su’ nha mga iyat yasa
ma, bling nangqwaq ga kr'usun nha, bling na papak ga tpru lasa Ima, memaw balay awbih psbuq qu
rozia nha Ima.

ki’a mha nanu nyal “wing ...wing...” qutux qu yaba balay na zengliy ru mwah tpa sa ywaw
gaya na kneril. Lmnglung qu lha mha “uniy yasa qu nyux ta sgleng na utux gaw!?” tulig memaw
mtbgniy qu mlikuy, mttalam kya Iga, wayal balay si huluy qung qu inlunggn nha Ima. Kmayal qu
kneril mha “yaniy balay qu musa sngusun na minqyanux ru pbhuyaw squ kinbahan wah!”. bsyaq
haziy lga, mnanak qu hi na kneril ru si in-ggyut mrkyas qu ktu nya. Tehuk qu byacing nya lga,
sputag nya qu gqutux gigas na mingyanux, cingay balay pinngas nqu yaba ki yaya.

aring kya lga, ini usa gmaya ru psbehuy squ rgyax, minblag mgyanux ru mbhuyaw qu Tayal

Ima. nanu yani qu cin’ringan psbka na Tayal ru kinbhyagan na ita ka Tayal ma.

[ mqumah squ mqwas biru” ## &3 2 ]

aring sa mpitu’ kawas lga, posun mqwas biru’ ni mama’ Yukan qu Takun nya’, ruw tehuk
mpuw mtzyu’ kawas Takun Iga, musa’ mluw Yaba’ niya’ mqumah kya qmayah naha’, kyalun ni
Takun Yaba’ niya’ muci, swa’ nanak piba’! maki’ sami pqwasan biru’ ga cingay balay strahu’ na
sinsiy qu pzyang balay lokah mgzinah, ru baq balay mgwas na squliq! szyon maku’ balay, aki’
mswa’ musa’ ku’ mluw mgbaq mqzinah, ini’ ga musa’ mgbaq pzyuga’ ma! qlangun maku’ balay qu
si ptnaq krryax pgbaqan biru’ ru psiking krryax!

pongan ni yaba’ niya’ qu ke’ niya’ qasa Iru, siy ttama’ ha, ru “ tama’ ha, leqaw misu’
pngzyu

maki’ qutux nkis ta’ raral ga, lokah balay musa’ tmgsinuw, ru mutuw sami nya qsugan iy

7'9’

maki’ qu nagal niya’ gsinuw, balay ga aki’ yasa qu strahu’ na ita’ Tayal rwa! aw ga tehuk gmisan
balay ka memaw balay ghzyaq ru ini’ baqi musa’ mtzyuwaw lga, ini’ syahug mskyut nniqun kya la,
nanu’ qu lokah balay musa’ tmgsinuw qasa hya’ lga, moyay balay musa’ ksyuw pagay squliq
qqyanux nya’ la. nanu’ kyalun nqu qutux bnkis muci ga! ana su lokah musa tmgsinuw ga, ungat
nanak nniqun su’ isu hya la! yaqih nya pongan qu ke na bnkis gasa Iru wal si hakas minbswak
nanak hlahuy qu squliq gasa la!

ita’ sun muci mqumah gani hya’ ga, nanu si ga mqumabh ta’ ga, maki’ qu nniqun ta’, isu uzi ka
mqwas biru’ qani ga, nanu’ mezya su’ na mqumah uzi ka yasa siy ptnaq krryax qu ppgumah myan,
simu ka mqwas biru’ uzi ga, yasa siy ptnaq krryax qu pgbagan mamu, si giway miru’ ru psiking,
nanu’ sOn su ka aki’ su’ szyon ka musa’ mqzinah, ini’ ga musa’ mgbaq pzyuga’ ga, mozyay’ su nqu
lokah musa’ tmgsinuw uzi pi! aring hga pgasun kwara’ na gluw ta muci’ talagay lokah balay magal
gsinuw muci ga, ktae I’y gqmisan mskyut nniqun Iga, mozyan balay kesit ka si giway musa’ ksyuw
pagay squliq la. mqwas biru’ uzi ga, kta kwara qu lokah mqzinah ru pzyuga’ na squliq, pira’ balay
qu wal naha’ scinmuyaw? ungat rwa! nanu nanak yaqu si balay puzit mqwas biru’ ga, kruma’ ga
magal hakase’” kruma’ iyat ga magal snsiy pkita’ mnbu’ squliq, ana balay yaqih lga, galun naha’ qu
m’sinsiy pcbaq biru’, ini” ga m’kinsat, nanu’ ini” mlux mnkux na qqyanux naha’ lrwa! kta nanak

isu’ pi!

P n P
[ mnaga haykyu $z#&-]

ziryax nqu mingkoku patul, mimal kawas ga, yaqih balay gnxan nqu Taywan, yaqu genah ini
tehuk qu gqnxan qalang na ’Tayal. tmrang squ mqzinut balay qnxan na sami ka maki rgyax ga,
gsugan sami haykyu na kyokay, uqu sami rema mkzyopun squ yopun na pgluw rme ru zyamba ka
minkahul Amerika, ana nqu pplmukan ga memaw nha szyon mita.

mqsuqi cikay cinhkan burak nqu Tensyukyo hiya ru, teta helaw snhi Tensyukyo galang myan
mha Imnglung qu sinxu ru, s’'usa nya mimu cingay ggaya na talah tunux ru, sqgasuw nya sami kwara
qu nniqun pplkusun ru bbengun. pgasun kwara nqu sinya.

kwara llukus *nwahan mimu ni sinxu ga, qtuxun nya smabu ru bkgun nya tanux na kyokay,
sqasuw nya squ kwara sinya. qutux ngasal ga qutux snbwan, yasa qu son myan “ haykyu ” taqu
pingsugan mayn qutux snbwan “ haykyu ” qasa ga, giwan nqu wal si txal kincinmuyaw, pinryaxun
myan balay mnaga, inlungan nqu innaga myan gasa ga, kuna na tlu’ ta magal sa blaq pkmilun ini ga
blaq na qqaya. kinbaq maku nyal rasun ni lkotas qu “ haykyu ” sa minnxal ga, kya oba’, lukus,
gyamil ru kawa kucu, hlhul balay plkusun qmisan qu oba’ qasa. ghzyaq kayal ga, mutux ini Ixaniy
lIkotas maku. wal saku magal qutux lukus r’tung uzi, sqisan rme plquy qu skutaw nya, blaq balay
ktan, Ingisan maku balay.

cingay balay blag psyagan qu gqmasuw “ haykyu ”, kya ruma tlu’ squ hminas kinkrahu na lukus
ini ga yopun ga, giwan wal si kzyup yubing pagay qu gbuci. kya kruma kkneril tlu” magal squ lukus
ka ini hzinas skutaw kinwagiq ga, cyux nha ini bagi mha ya genu qu te gleng ru te suruw. kruma ga
mtnag bzih kwara qu gyamil, ana yan nasa ga, ini sami gwayaw si myan geri mlukus, ungat qu mha
yaqih pkusun, ini ga yaqih ktan hiya. lokah balay rngu nya “ haykyu ” cingay khwakun nya, ana
yaqu iyat sinya ga smoya musa pqasuw ““ haykyu ” uzi ru, si nha Ixan qu sinnhyan nha hiya, si ta
usa pgsuw ““ haykyu ” hru thwayaw ta Imnglung babaw nya lasa hiya la mha Imnglung.

“haykyu ” qasa ga iyat nanak pplkusun, kya uzi qu nniqun yan na miruku, ru gprih na kacing.
kya qu wal magal “ haykyu ” ga mqas balay, ana ga khmay iyal qu minbah na ssqulig mwah
pgasuw la. iyat nha cinkahul squ snhyan, ana mha kasa ga, wal balay krahu rnaw na “ haykyu ”
mhway balay kyokay, hiya balay qu wal tehuk miq kinhlhul inlungan.

